
_____________________________ 

UKA 2015/2 

J. nr. 01.25.01/15UKA-LABU-00002 
 

10. november 2015   UKA 2015/2 

 

 

Oqaluuserisassanut nassuiaat. 

(Inatsisartut Siulittaasuat) 

 

Siunnersuuteqartup oqaluuserisassani immikkoortoq 95 tunuartippaa.  

Imm. 95: Inatsisartut pujortarnermut inerteqqummut inatsisaata allanngortinneqarnissaanut 

Naalakkersuisut siunnersuuteqarnissamik siunnersuuteqarnissaannik peqqussuteqarnissaq 

pillugu siunnersuut, tassa inatsimmi pujortarnissamut inerteqqut sassaalliisarfiit silataanni, 

bussit unittarfiini oqqiffinni, oqqiffiillu taamaattut eqqaanni 10 meterisut annertutigisumik 

illersuuteqartitsinissaq eqqarsaatigalugu. Kiisalu pujortarnermut inerteqqummut inatsimmi 

illut iluini pujortarfigeqqusaanngitsut silataanni taamatuttaaq 10 meterisut annertutigisumik 

illersuuteqartitsinissaq ilanngunneqassasoq. Isaarissalli eqqaanni illersuusikkami pujortarner-

mut inerteqqut taamaallaat inunnut sivikinnerusumik sivisunerusumilluunniit tassaniittunut 

atuutissaaq, saneqquttunut atuunnani. 

Siunnersuut oqaluuserisassanit peerneqarpoq. 

  

Naalakkersuisut inatsisissatut siunnersuummik nalunaaruteqarput immikkoortutut 31-itut 

normulimmik. 

Imm. 31: Uunga siunnersuut: Namminersornerullutik Oqartussat missingersuutaat pillugit 

Inatsisartut inatsisaata allanngortinneqarneranik Inatsisartut inatsisaat nr. x, xx 2015-imeersoq 

(2016-imut aningaasanut inatsisissaq, nunamut tamarmut akileraarutissaq, kommunimut aki-

leraarutissaq, kommunit missingersuutissaat aamma ulluunerani paaqqinnittarfinnut akiliu-

tissat). 

Inatsisissatut siunnersuutit oqaluuserineqarnissaannut piffissaliussat sanioqqunneqarsinnaa-

nerat Siulittaasoqarfiup akueraa. 

Immikkoortoq ullumi ataatsimiinnermi siullermeerneqassaaq, aappassaaneerneqassaaq 

pingajussaaneerneqarlunilu. 

 

Inatsisinut Ataatsimiititaliaq qinnuteqarpoq immikkoortoq 117-ip aappassaaneerneqarnissaata 

UKA 2015-ip naalerneranut kinguartinneqarnissaanik. Immikkoortup ulloq 26. november 

aappassaaneerneqarnissaa naatsorsuutigineqarpoq. 

Imm. 117: Ingerlatseqatigiiffiit Kalaallit Nunaannilu oqartussaasut whistleblowereqarnissa-

mut aaqqissuussinissamut (kinaassutsimik ersersitsisuunngitsumik ilisimasamik ingerlatitseq-

qiisinnaanermut periarfissiisumik) malittarisassiuunneqarnissaannut Naalakkersuisut peqqu-

neqarnissaannut Inatsisartut aalajangiiffigisassaattut siunnersuut. 

 

Inatsisinut Ataatsimiititaliaq qinnuteqarpoq immikkoortoq 24-p UPA2016-imut kinguartinne-

qarnissaanik. 

Imm. 24: Inunnik paasissutissanik suliarinnittarneq pillugu inatsisip Kalaallit Nunaanni atuu-

tilersinneqarneranik Kunngip peqqussutaata Namminersorlutik Oqartussanit ilalerneqarnissaa-

nik Inatsisartut aalajangiiffigisassaattut siunnersuut. 

Apeqquteqaat aallaavigalugu oqallinnissamik siunnersuummik matuminnga oqaluuserisassani 

immikkoortoq 26-itut ilanngussisoqarnissaa Siulittaasoqarfiup akueraa. 

Imm. 26: Meeqqanut kinguaassiutitigut kanngutsaattuliortarneq ullumimut naleqqiullugu 

annertuumik appartinniarlugu pitsaaliunerup paasiniaasarnerillu nukittorsarnissaat pillugu 

apeqquteqaat aallaavigalugu oqallinnissamik siunnersuut. 

(Inatsisartunut ilaasortaq Tillie Martinussen, Demokraatit) 

Immikkoortup ulloq 26. november oqaluuserineqarnissaa siunnersuutigineqarpoq. 

 

Ilaqutariinnermut Peqqissutsimullu Ataatsimiititaliaq qinnuteqarpoq oqaluuserisassani immik-

koortoq 115-ip aappassaaneerneqarnissaata novembarip ulluisa 13-annut kinguartinneqarnis-

saanik. Immikkoortoq ullumi aappassaaneerneqartussaagaluarpoq. 

Imm. 115: Pinartumik napparsimasoqartillugu ilaqutaasut Københavnimi kalaallit peqqissar-

tut najugaqarfianni ineqartinneqartillugit ineqarnermut aningaasartuutit 2016 aallarnerfigalu-

gu pisortanit akilerneqartalernissaat sulissutigeqqullugu Naalakkersuisut peqquneqarnissaan-

nik Inatsisartut aalajangiiffigisassaattut siunnersuut. 

 

Siulittaasoqarfiup aalajangerpaa ullumi ataatsimiinneq ingerlaannassasoq oqaluuserisassani 

immikkoortup kingulliup naammassinissaata tungaanut. 

